B  O  S  N  A   I  H  E  R  C  E  G  O  V  I  N  A
FEDERACIJA    BOSNE   I   HERCEGOVINE
U  N  S  K  O  -  S  A  N  S  K  I    K A N T O N
 GRAD BOSANSKA KRUPA
GRADSKI ORGAN UPRAVE
Broj: 07-11-5-2996/24
Bosanska Krupa, 5.7.2024.godine 
	
	 Na osnovu članova 70. stav 1. i 88.  Zakona o javnim nabavkama („Službeni glasnik BiH“, broj: 39/14 i 59/22), u konkurentskom postupku -Nabavka odjeće i obuće za članove Gradskog štaba civilne zaštite Bos.Krupa, na prijedlog Komisije za provođenje postupka javne nabavke Gradonačelnik, kao rukovodilac organa uprave donosi:

ODLUKU 
                                               o izboru najpovoljnijeg ponuđača


1. Prihvata se ponuda ponuđača d.o.o. „KM TRADE“ Visoko,  za nabavku odjeće i obuće za članove Gradskog štaba civilne zaštite Bos.Krupa,  sa ponuđenom cijenom u ukupnom iznosu od  14.400,00 KM bez PDV, odnosno 16.848,00 KM  sa PDV- om.
1. Izabrani ponuđač iz tačke 1. Ove Odluke se obavezuju da u roku od 5 (pet) dana od dana zaprimanja ove Odluke dostave originale ili ovjerene kopije dokaza o ispunjavanju uslova  u skladu sa datom izjavom iz člana 45. stav (2) tačka  c) i d)  Zakona o javnim nabavkama.
1. Po konačnosti ove odluke sa izabranim ponuđačem potpisat će se ugovor o nabavci odjeće i obuće za članove Gradskog štaba civilne zaštite Bos.Krupa. 

O b r a z l o ž e n j e
Postupak javne nabavke pokrenut je Odlukom o pokretanju postupka javne nabavke broj: 07-11-5-2996/24 od 15.4.2024. godine. Javna nabavka je provedena putem konkurentskog postupka  nabavke roba- Nabavka odjeće i obuće za članove Gradskog štaba civilne zaštite Bos.Krupa.  Obavještenje o nabavci broj: 1272-7-1-50-3-50/24 od 15.4.2024. godine, ispravka za obavještenje o nabavci 1272-7-1-50-8-87/24 od 27.5.2024.godine i  ispravka za obavještenje o nabavci 1272-7-1-50-8-95/24 od 14.6.2024.godine, - objavljeno na portalu JN (TD preuzelo ukupno 19 ponuđača datum objave 15.4.2024.godine, preuzelo TD i ispravka tenderske dokumentacije preuzelo 5 ponuđača datum objave 27.5.2024.godine i TD preuzelo ukupno 6 ponuđača datum objave 14.6.2024.godine), objavljeno u Službenom glasniku broj: 27/24 dana 19.4.2024. godine i ispravka  objavljena u Službenom glasniku broj: 37/24 dana 31.5.2024. godine i Službenom glasniku broj 43/24 od 21.6.2024. godine.
 Po objavljenom obavještenju rok za prijem ponuda je bio 21.6.2024. godine do 14,00 sati. Do označenog roka za prijem ponuda na protokol Ugovornog organa je pristigle su tri ponude sa uzorcima, a što je vidljivo iz tabelarnog pregleda dostavljenog od strane službenice koja radi na protokolu ugovornog organa i to ponuda ponuđača: 

1. Ponuđač d.o.o. „EURO VEZ“ Tešanj broj protokola: 07-11-5-2996-6/24, 4.6.2024. godina u 10:00 sati , dopuna ponude 07-11-5-2996-11/24, 21.6.2024. godina u 11:30 sati i uzorke jakna s podjaknom (plombirane uzorke tkanine za jaknu i podjaknu), fotografija odštampane jakne i 1 primjerak čizme -broj protokola: 07-11-5-2996-6/24, 25.4.2024. godina. 

1. Ponuđač d.o.o. „KM TRADE“ Visoko broj protokola: 07-11-5-2996-7/24, 4.6.2024. godina u 10:00 i plombirane uzorke jakna s podjaknom za CZ(broj IBN: 1692-01/24) i plombirani uzorak jedne čizme (broj IBN: 1692-02/24) broj protokola: 07-11-5-2996-10/24, 21.6.2024. godina u 11:20 sati

1. Ponuđač d.o.o. „FIRE TRADE“ Srebrenik broj protokola: 07-11-5-2996-8/24, 4.6.2024. godina u 10:00 sati i uzorke jakna s podjaknom za CZ broj uzorka: 3-6-1/24 i par dubokih čizama za potrebe CZ broj uzorka 362/24- broj protokola: 07-11-5-2996-8/24, 4.6.2024. godina. 

Komisija za provođenje postupka javne nabavke je u skladu sa tenderskom dokumentacijom dana 21.6.2024.godine u 14,30 sati,  izvršila javno otvaranje pristiglih ponuda:

1. d.o.o. „EURO VEZ“ Tešanj, dostavljena original ponuda uredno zapakovana i bez vidnih oštećenja, ponudio je:
cijena ponude:                 14.400,00 KM bez PDV,  
PDV			       2.448,00 KM
ukupna cijena ponude:    16.848,00 KM  sa PDV- om,
Popusta nema.
2. d.o.o. „KM TRADE“ Visoko, dostavljena original ponuda uredno zapakovana i bez vidnih oštećenja, ponudio je:
cijena ponude:                 14.400,00 KM bez PDV,  
PDV			       2.448,00 KM
ukupna cijena ponude:    16.848,00 KM  sa PDV- om,
Popusta nema.
3. d.o.o. „FIRE TRADE“ Srebrenik, dostavljena original ponuda uredno zapakovana i bez vidnih oštećenja, ponudio je:
cijena ponude:                 14.412,00 KM bez PDV,  
PDV			       2.450,04 KM
ukupna cijena ponude:    16.862,04 KM  sa PDV- om,
Popusta nema.

Komisija je na nastavku sastanka 3.7.2024. godine pristupila evaluaciji ponuda, pregledu dostavljenih uzoraka,  te je izvršila i računsku provjeru istih. 
Komisija je konstatovala da je pristigla ponuda ponuđača d.o.o. „KM TRADE“ Visoko potpuna, ispravna u formalno-pravnom smislu (ponuđač je dostavio ponudu u skladu sa tenderskom dokumentacijom, ispunio uslove za učešće, dostavio potrebne dokaze i ponudu izradio u skladu sa TD),  dostavio je uzorke koji odgovaraju specifikaciji tenderske dokumentacije, što je ustanovljeno na osnovu dostavljenih  certifikata i izvještaja labaratorijske analize ispitanih uzoraka  (jakne s podjaknom i čizme), kao i da računskih grešaka nije bilo.
Prilikom vizuelnog pregleda dostavljenih uzoraka ponuđača d.o.o. „EURO VEZ“ Tešanj,  Komisija je ustanovila da uzorak „Duboka čizma“ nije od hidrofobične, mekane i glatke prirodne kravlje kože, što znači da nije u skladu sa specifikacijom TD  iz  tačke 3. Duboke čizme gdje se navodi „3. Duboke čizme - Duboka čizma izrađena je od hidrofobične, mekane i glatke prirodne kravlje kože crne boje...“ niti je dokazao da ovaj uzorak ispunjava uslove iz tenderske dokumentacije.
S obzirom da dostavljeni uzorak čizme kod ponuđača d.o.o. „EURO VEZ“ Tešanj nije u skladu sa specifikacijom TD,   Komisija je predložila Ugovornom organu da ponudu ponuđača d.o.o. „EURO VEZ“ Tešanj odbaci kao nepravilnu, jer  ponuda nije dostavljena u skladu sa specifikacijom tenderske dokumentacije.
Također, vizuelnim pregledom dostavljenih uzoraka ponuđača d.o.o. „FIRE TRADE“ Srebrenik,  Komisija je ustanovila da uzorak „Duboka čizma“ nije zadovoljio propisani uslov u  pogledu visine za nogu od tačno 15 cm, što znači da nije u skladu sa specifikacijom TD u tački 3. Duboke čizme gdje se navodi „3. Duboke čizme - Veličine EU 42 čizma za akcije mora imati visinu za nogu od tačno 15,0 cm, koja se mjeri od najniže tačke unutrašnjeg đona na području pete do najviše tačke čizme u skladu sa važećim standardom za ličnu zaštitnu opremu - radnu obuću...“
S obzirom da  dostavljeni uzorak čizme kod ponuđača d.o.o. „FIRE TRADE“ Srebrenik nije u skladu sa specifikacijom koja je sasatvni dio tenderske dokumnetacije,    Komisija  je predložila Ugovornom organu da ponudu ponuđača d.o.o. „FIRE TRADE“ Srebrenik odbaci kao nepravilnu, jer  ponuda nije u skladu sa specifikacijom iz  tenderske dokumentacije.
Nakon izvršene evaulacije i pregleda svih pristiglih ponuda Komisija je konstatovala da je ponuda ponuđača d.o.o. „KM TRADE“ Visoko,  jedina prihvatljiva ponuda koja je potpuna i ispravna u formalno-pravnom smislu.

Također je  konstatovano da je u ovom postupku predviđeno provođenje e-aukcije, ali se ista neće provoditi, jer je zaprimljena samo jedna prihvatljiva ponuda, a shodno članu 4. stav (2) Pravilnika o načinu korištenja e-aukcije.
Shodno navedenom, a kako je kriterij za dodjelu ugovora najniža cijena, Komisija za provođenje postupka javne nabavke je predložila Ugovornom organu da donese Odluku o izboru najpovoljnijeg ponuđača i to d.o.o. „KM TRADE“ Visoko i zaključi Ugovor s istim.

S obzirom da se postupak odabira najpovoljnijeg ponuđača u predmetnoj javnoj nabavci zasniva se na kriteriju „najniža cijena“ tehnički zadovoljavajuće ponude, Ugovorni organ prihvatio je prijedlog Komisije i donio odluku o izboru najpovoljnijeg ponuđača d.o.o. „KM TRADE“ Visoko.

[bookmark: _GoBack]Pouka o pravnom lijeku
Protiv ove odluke može se izjaviti žalba najkasnije u roku od 5 (pet) dana od dana prijema ove odluke. Žalba se izjavljuje URŽ-u putem ugovornog organa u pisanoj formi direktno, elektronskim putem, ako je elektronsko sredstvo definirano kao način komunikacije u tenderskoj dokumentaciji, ili preporučenom poštanskom pošiljkom u dovoljnom broju primjeraka, a koji ne može biti manje od tri.

Obrađivač: Selma Bužimkić	
                                                                                                                 GRADONAČELNIK
									   Armin Halitović
Dostavljeno:                                                                                                    
1. d.o.o. „KM TRADE“ Visoko  putem e-maila
2. d.o.o. „EURO VEZ“ Tešanj , putem e-maila
3. d.o.o. „FIRE TRADE“ Srebrenik putem e-maila
4. U spis
5. a/a

